
Юрый Лявонцьевіч Саланевіч нарадзіўся 17 снежня 1955 года ў                    

г. Пінску. 

Пасля заканчэння сярэдняй школы ў 1973-1978 гг. вучыўся ў 

Днепрапятроўскім хіміка-тэхналагічным інстытуце. Некаторы час працаваў 

па спецыяльнасці на Украіне, у Харкаўскай вобласці. Прымаў удзел у 

семінарах пачынаючых пісьменнікаў у Харкаве. 

У 1982 годзе вярнуўся ў Пінск, працаваў у Першым вучэбным атрадзе 

Балтыйскага флоту старэйшым тэхнікам-электрыкам.  

Пасля расфарміравання атрада працаваў намеснікам дырэктара Клуба 

ветэранаў афганскай вайны. 

 Некаторы час кіраваў літаратурным аб’яднаннем пры раённай газеце. 

 У 1987 годдзе апублікаваў апавяданне “Такая доўгая ноч” у часопісе 

“Крыніца” на рускай мове. 

Сабраныя матэрыялы ў выніку цесных узаемных адносін з воінамі-

інтэрнацыяналістамі  леглі  ў  аснову аповесці “Лепшыя з лепшых”, якая 

была надрукавана ў беларускім часопісе “Нёман” (2005) і расійскім “Наш 

современник” (2004). 

Юрыю Саланевічу давялося аб’ездзіць  усю еўрапейскую частку 

былога  СССР  ад  Астрахані да Запаляр’я. Уражанні ад гэтага перыяду 

жыцця празаіка адлюстраваны ў рамане “Зона цені”, апублікаваным у 

“Нёмане” (2005). У гэтым жа годзе прыняты ў Саюз пісьменнікаў Беларусі.  

З’яўляецца таксама членам Саюза пісьменнікаў Саюзнага гасударства. 

У 2007 годдзе ў часопісе “Нёман” выйшаў новы раман пісьменніка 

“Юродивый и смерть”. 

Публікаваўся таксама ў абласных і рэспубліканскіх выданнях. 

Юрый Лявонцьевіч жыве і працуе ў Іванаўскім раёне Брэсцкай 

вобласці. 

